
Ad buddeɣ leqdic-a i yemma d baba 
 Iwetma: faryal. D watmaten-iw: Karim akked Belqasem d 

tlawin-nsen:  Jeǧǧiga d Naṣira d wrraw-nsen: Yudas,Yudas, 
Nursin. 

I temdukkal-iw yal ta s yisem-is a ladɣa: “Wrida, Samira, 
Zahya”. I yimaziɣen merra d win yefkan tarwiḥt-is d asfel 

fell-as. 
Akk i wid i yessnen d win i yi-iḥemlen merra ad as-nbuddeɣ 

leqdic-a inu . 

Leqdic-a ad t-buddeɣ i  yemma d baba. 

 I watmaten-iw  Ḥsen,Ɛli, Salaḥ , d tlawin-nsen d warraw 

n Ḥsen. 

 I yessetma Tasaɛdit, Fatiḥa, Nadya, Nasima, Zahya  d 

warraw n yessetma yal wa s yisem-is. 

 I xwali d xwalati d warraw-nsen. 

 I ɛemmi d ɛmumati d warraw-nsen 

. I temdukal-iw s umata Iman , Zahya, Samira, Naǧiba, 

Fahima, Lila»  

Ad nesnimmer di tazwara i  tselmadt-nneɣ d temwellaht-

nteɣ deg tezrawt-a Massa « Bardus », tanmirt i yiselmaden d 

yinelmaden n ugezdu n tutlayt d yidles amaziɣ s umata i yal 

win i aɣ-d-yefkan afus n tallelt xas s wawal yessifsusen 

taɛkemt. War ma nettu yiwen n umdan i yesɛan timlit 

tameqqrant deg umahil-a yefka-aɣ- d afus n tallelt d wafud” 

Mass Maxluf”. 

Tazwert  

Tutlayt d allal n teywalt1, d anagraw n yizmulen utlayanen, daɣ d afares 

inmetti2, d tamagit n yal agdud deg umaḍal. Tawuri-s ur teqqin ara kan ɣer 

teywalt,  acku yal timetti,  yal aɣref,  yettmeslay tutlayt-is, ayen i tt-yeǧǧan tẓeṭṭ 

assaɣ iǧehden yid-s.  

Tutlayin akk n ddunit llant d timawiyin, syin ɣer da tennulfa-d tira i d-

yellan d tamnetilt  n unerni n tutlayt deg waṭas n taɣulin. Yal timetti, tessaqdac 

aṭas n tutlayin yemgaraden ilmend n uẓayar i teṭṭef yal yiwet seg-sent, ɣef waya 

i nessemgirrid gar tutlayt n tyemmat i yellan «  d tutlayt tamezwarut ara d-

yelmed  ugrud ɣer yimawlan-is d twacult-is, yettissin-itt war ma yekcem ɣer 

uɣerbaz neɣ ma yelmed tajerrumt-is d yilugan-is ».3 D tutlayt i yettmaggaren 

agrud ɣer tlalit-is neɣ uqbel, acku xas ur yettmeslay ara, maca yezga isell-as ɣer 

yemma-s, ayen i tt-yettaǧǧan tetteẓẓu deg-s, tettuɣal d aḥric deg  yiman-is. 

 Tutlayin n ddunit akk lhant, yal yiwet s wazal-is, maca, ass-a imusnimanen 

akked yimusensegmiyen qqaren-d dakken tutlayt tayemmat n ugrud tesɛa azal d 

ameqqran deg uselmed d usedwel s umata, acku tettas-d teshel i ulmad imi tella 

yakan deg wallaɣ n ugrud i tt-yettmeslayen, yes-s id-yekker, yerna  ad as-tiwɛiṛ 

tigzi neɣ tmussni tutlayin-nniḍen ma yella  yezgel tutlayt n yemma-s, ilmend n 

J.Dolz: « d tutlayt  n ugrud mi ara d-yelmed wa ad yegzu  tameslayt”4 .Ɣef 

waya, ula d tuddsa n waɣlanen yeddukklen i tussna, idles d usedwel, terra-d 

lwelha-s ɣer tixutert n uselmed s tutlayt tayemmat, dɣa tura-d deg uneqqis-

is: «  D ayen ibanen » dakken tutlayt tamezwarut ara nesselmed i ugrud d 

                                                             
1 MARTINET, A.,  éléments de linguistique générale,ARMAND COLIN, ,p34. 
2 DE SAUSSURE, F.,  cours de linguistique générale, Payot,2014, p 
3 BOUYSSE, VI., « le langage au cœur des apprentissage, le langage à l’école maternelle. Document 
d’accompagnement des programmes.outil pour la mise en œuvre des programme 2002. Centre national de 
documentation pédagogique, CNDP,Cedex, Futuroscope, 2006.p.9. 
 
4Rispail , M., «Entretien : questions à un chercheur (J. Dolz)» dans Langues maternelles : 
contacts, variations et enseignement. Le cas de la langue amazighe, Rispail M. (dir.) en collaboration 
avec Tigziri N., Paris, L’Harmattan, 2005,pp. 69-79 

tutlayt-is tayemmat. s tmuɣli tasnimant, d anagraw n yisɣal yettwagzan i ileḥḥun 

deg wallaɣ-is akken ad yessenfali u ad yegzu.  S tmuɣli tasenmettit, d allal s 

wayes ara yettwassisen gar yiɛeggalen n temɣiant ideg ittekki »1.  

Nessemgirrid gar tutlayt tayemmat d tutlayin tiyaḍ (tis snat, taberranit… 

atg) s kra n yisfernen imusnilesmettiyen: « Tutlayt tis snat d tutlayt i d-

yessebganen tutlayt i yellan d tigemmi deg umezruy, teṭṭef aẓayar yesԑa azal deg 

tmurt-nni daɣen tettusemres s ɣur tedbelt n tmurt akud semrasent deg uselmed d 

tulɣut, igerdan n tmurt-a sԑan tutlayt n tyemmat deg waṭas n tegnatin n tudert n 

yal ass »2. 

 Ma d tutlayt taberranit akken i d-negza s ɣur umaru Billiez. J, mačči d 

tutlayt n tyemmat, ssemrasen i uselmed kan3, amedya: nwala yella usemres n 

tutlayt taberranit (ɣas akken tafransist ur tesɛi ara aẓayar unṣib di Lezzayer) 

tettuselmad  seg useggas wis 3,  ma d tutlayt taneṣlit n tmurt (tamaziɣt) alama d 

wis 4.  Aya acku d lebɣi asertan n udabu: imi nitni semrasen-tt yal ass di tudert-

nsen, d tazrert n tmurt n Fransa fell-asen, s waya Tafransist mazal tesɛa azal di 

tedbelt, di teywalt, wala deg uselmed.  Agdal n tutlayt  tayemmat  yella deg 

tmurt  n  Lezzayer, anda tettwagdel tmaziɣt ur tt-yeǧǧi ara ad tettwaselmed deg 

uɣerbaz, armi d iseggasen n 90 asmi i tt-yessuter ugdud.  

Aselmed n tmaziɣt yella-d uqbel iseggasen n 90 maca s tuffra, yebda-d  

yiseggasen n 80 deg uɣerbaz n Buzerriɛa, syin akkin yuɣal yennerna s unekcum-

is ɣer unagraw n usegmi azzayri aseggas n 1995/1996, tallit-agi tettwel dakken 

yella-d lixṣas meqqren seg tama n yiselmaden, armi uɣalen d iselmaden n 

tangiwin nniḍen i tt-yesselmaden. Tutlayt tamaziɣt ur teḥbis ara kan di tama aya 

maca tennerna tuɣal d tutlayt taɣelnawt, lebɣi n ugdud ur yeḥbis ara kan dagi, 

yewwet armi tekcem ɣer tmendewt tuɣal d tutlayt tunṣibt deg useggas n 2016.  

                                                             
1 YAHIOUN,L., Taqbaylit iles d yidles, Tiddukla Tigemmi -Tifrit-, 2016, sb.18. 
2 TAGLIANTE, CH., la classe de la langue, paris, c, clé Intennational, 1994, p 7. 
3 Billiez.J, (dir), de la didactique des langues à la didactique des plurilinguisme, Hommage à LOUISE Dabéne 
Grenoble, CDL,LIDILEM, 1998. 



Tazwert tamatut 
 

11 
 

Maca aẓayar unṣib i as-yettunefken i tmaziɣt ur as-d-yerni ara ugar deg 

uselmed anda teqqim kan d tanga n ufran: aselmed-is ilmend n lebɣi, win 

yebɣan ad teɣren warraw-is, wir ur yebɣin ara ur tt-qqaren ara. Ula d tarrayt n 

uselmed-is yella wanda txus; iselmaden ur ttwasilɣen ara akken iwata ɣef 

tarrayin tatrarin n uselmed n tutlayt tayemmat.  

Am waken tettidir  uguren-nniḍen, ma nmuqel deg umedya n Tubiret kan -

tukkist n tezrawt-nnteɣ- ad naf aṭas n yitewlen i yessemgarden aselmed n 

tmaziɣt deg-s ɣef  Tizi d Bgayet: asatal inmetti yemgarrad imi, Tubiret mačči ala 

Leqbayel i yellan deg-s maca ula d Aɛraben, anda ineggura-a zik ttidiren di tama 

umalu n waɣir ssawḍen ad kecmen s tugget tamdint wa ad ṭtfen imukan n tedbelt 

i yesɛan azal . Ayagi yiwi-d sin n yigemmaḍ: si tama d Taɛrabt i yuɣalen 

meḥsub d tutlayt tamezwarut deg tudert n yal ass di temdint, taqbaylit twexxer 

ɣer useqdec deg twacult kan. Si tama-nniḍen, tella-d tezrert ɣef wallalen i 

yettunefkayen i uselmed n tmaziɣt deg waɣir, ama deg umḍan n yiselmaden n 

tanga-a i as-yettunefkayen yal aseggas, ama d allalen isensegmiyen s umata 

(idlisen, iwfusen …). 

Xas akken tuɣal d tunṣibt, maca mazal kra n yiselmaden ttnaḍaḥen mgal 

kra n yinemhalen i useddu  d usmatu n uselmed n tutlayt n tmaziɣt, ar ass-a 

mazal aselmed n tutlayt-agi deg temnaḍin tiqbayliyin kan. Ilmend n umaṣwaḍ n 

tutlayt n tmaziɣt deg waɣir n Tubiret Mass” MARZUQ Smaɛil” amḍan n 

yinelmaden deg tesnawit 40 n yiselmaden,  deg uɣerbaz alemmas 110 n 

yiselmaden, ma deg uɣerbaz amenzu, akka tura (aseggas n 2017) tettwaselmad 

kan deg temnaḍin yettmeslayen s tmaziɣt, tesɛa lixsas meqqren. Anagar di 

tamnaḍt n Beclul i yella uselmed s wudem amatu 100٪, ma di tmanaɣt n waɣir, 

yella-d  uselmed-ines 50٪, acku ulac allalen n uselmed I uselmad, anect-agi 

ilmend n Mass BAḤMED I ittekkan deg umussu amaziɣ 1980, asmi yella d 

anelmad deg tesnawit, “ aselmad n tutlayt n tmaziɣt deg uɣerbaz “Salaḥ Si 

Yusef”. Adabu yefka-d aselmed deg uɣerbaz amenzu akken id-yenna Mass 

BAḤMED deg wawal-is “ nekkni nesselmad s yidlisen iqdimen, s wallalen 

imaynuten s lmendad n yiselmaden i yettnaḍaḥen ɣef uselmed n tutlayt n 

tmaziɣt. Asqamu unnig n timmuzɣa yefka-d afus n tallelt i uselmed n tutlayt n 

tmaziɣt anda yettheggi-d isaragen i yiselmaden ideg ara yili umbaddel n tektiwin 

m wa gar-asen”. Nnejmaɛen kra n yiselmaden n tutlayt n tmaziɣt deg waɣir n 

tubiret, rran ad d-ffɣen  mgal inemhalen yettwalin tamaziɣt d tanga n yidles am 

uẓawan akked wunuɣ, daɣ ttmuddun-as timmer tineggura anda ara ɛyun 

yinelmaden daɣ ula d aselmad am timmer: 15h armi 16h, 16h armi 17h, daɣ llan 

wanda qqaren yiselmaden n tangiwin nniḍen i yiselmaden n tutlayt n tmaziɣt n 

uɣerbaz amenzu “ tanga n tmaziɣt teshel ɣef waya yezmer ad yesselmed deg sin 

ar kraḍ n yiɣerbazen”.1 

 Ilmend n wuguren-agi  i d-nebder iwessawen d wiyaḍ,  tqubel-aɣ-d 

tmukrist n usekcem tutlayin  tiyaḍ deg uselmed n tutlayt  tamaziɣt sdaxel n 

tneɣrit?” asteqsi-agi yewwi-d isteqsiyen  inadayen:  

 Wissen ma yella usekcem n tutlayin-nniḍen deg uselmed n tmaziɣt deg 

yiɣerbazen  n Lwilaya n Tubiret. 

 Ma yella-d usekcem-agi, d acu-tent tmental? 

 Acu-ten yirmad ideg d-yettili waya? 

 Acu-ten yidgen ideg  tegget  tumant-agi  ( Adeg  anda llan waɛraben neɣ  

adeg anda d Leqbayel kan)?. 

Afran n usentel: 
Asentel n tezrawt-agi yella-aɣ-d di lbal seg wasmi i nexdem tannant n 

taggara n ulmud n Liṣans, anda i nwala  yella umyadef  deg uselmed gar tmaziɣt 

d tutlayin nniḍen ama si tama n yiselmaden ama si tama n yinelmaden.  

Tagi d yiwet seg tmental i aɣ-yeǧǧan nebɣa ad nẓer tafasna n usekcem d 

usemres n tutlayin-agi tiyaḍ deg uselmed n tmaziɣt? Rnu nebɣa ad d-nerr lbal n 

                                                             
1 www.algerie 360.com/Algerie/nation/bouira-l’enseignement-de-tamazight-relegue-au-2e-college/25-05-
2017/10 :30h. 

wigad akk i yerza uselmed d usnerni n tutlayt tamaziɣt ɣer tumant-a: tazrawt-a 

ad asen-d-tefk aṭas n tririyin,  ara yilin d tisura  ara sqedcen i useɣti d tifrat n 

wugur-a i yettidir  uselmed n tmaziɣt. 

Turdiwin 

Nekkenti ilmend n tirmit-nteɣ deg uselmed di tannant n taggara n ulmud, 

nwala seg tazwara   yella usekcem n tutlayin tiyaḍ deg uselmed n tutlayt 

tamaziɣt,  yerza kan timnaḍin anda ttidiren Waɛraben acku mačči dtutlayt-nsen 

tayemmat. 

Afran n wadeg  

Ilmend n wallalen i nesɛa akked wakud i nezmer ad t-nefk i unadi-a, nefren 

tamnaḍt n Tubiret, acku teqreb-aɣ, nessen-itt, fessuset tegnit i leqdic deg-s, acku  

d amedya iwulmen i tezrawt-nteɣ imi llan akk yiɣewwaren ilaqen i tikli-s, akked 

usuffeɣ n yineḍfaren yessefken:  d tamnaḍt  tagtutlayt, anda tamdint ad naf deg-s 

kṛad n tutlayin (Tamaziɣt, Taɛṛabt  akked  Tefransist), ma d tuddar ad naf deg-

sent tamaziɣt d tefransist.  Ur d-neggir ara tuddar n temnaḍt-agi i yettmeslayen 

kan taɛrabt acku tamaziɣt ur tettuselmad ara akka tura dinna. 

Asissen n wadeg 
      Adeg n tezrawt-agi d iɣerbazen n uswir alemmas (wali tifelwiyin ddaw-

a) deg  temdint n Tubiret s timmad-is akked  tɣiwanin « Ḥizer, Taɣzut, Beclul, 

Ɛǧiba », i d-yezgan deg waɣir n Tubiret i d-yusan deg yirebbi anẓul n udrar n 

Ǧerǧer, tezga-d deg tlemmast n ugafa n tmurt . Seg tama n ugafa d aɣir n Tizi 

Wezzu, seg Unẓul d Tamsilt (Msila), seg Umalu d Blida akked Mdeyya, Ma seg 

Usammar d Burǧ Buɛririǧ. Tamnaḍt n Tubiret imsiwal-is bḍan ɣef snat n 

taggayin, llan wid yettutlayen s taɛrabt llan wid yettutlayen s taqbaylit. 

Tafelwit n yiɣerbazen n temdint n tubiret: 

Uṭṭun Isem n 
Aselmad 

Tawsit Tutlayt 
tayemmat 

Adeg n uselmed Timsirin i 
nessaked 

01 
B-A 

 
Amalay Taqbaylit Tamdint « SALAḤ 

SI YUSEF » 
(04) n 

temsirin 

02 
Z-A 

 
Unti Taɛrabt Tamdint  « IBN 

BADIS » 
(06) n 

temsirin 

03 
 

Ʃ-Ḥ Unti Taqbaylit Tamdint « IBN 
BADIS » 

(06) n 
temsirin 

04 
 

Ʃ-K 
 

Unti Taqbaylit Tamdint 
« DUBAYSI » 

(03) n 
temsirin 

05 
 

T-H Unti Taqbaylit 
Tamdint 

 « DUBAYSI » 
(03) n 

temsirin 

06 
 

X-S Unti Taqbaylit 
Tamdint  

« DUBAYSI » 
(03) n 

temsirin 

07 
 

M-S 
 

Unti Taqbaylit 
Tamdint 

 « DUBAYSI » 
(03) n 

temsirin 

Tafelwit n yiɣerbazen n tuddar: 

Uṭṭun Aselmad Tawsit Tutlayt 
tayemmat 

Adeg n uselmed temsiren i 
nessaked 

01 
 

M-Ʃ 
 

Amalay 
 

Taqbaylit 
 

Taddart n Semmac 
« DAḤMANI 

SLIMAN » 

(03) n 
temsirin 

02 
 

B-S 
 

Unti Taqbaylit 
Taddart n Semmac 

« DAḤMANI 
SLIMAN » 

(03) n 
temsirin 

03 
 

B-Z Unti Taqbaylit 
Taddart n Semmac 

« DAḤMANI 
SLIMAN » 

(03) n 
temsirin 

04 
 

B-M Unti Taqbaylit 
Taddart n Beclul 

 «  XALEṢ 
ḤEMMUC » 

(04) n 
temsirin 

05 
 

G Amalay Taqbaylit 
Taddart n Ḥiẓer 

«ƩELLWI 
AḤMED » 

(07) n 
temsirin 

06 
 

S-Ğ 
 

Amalay Taqbaylit Taddart n Taɣzut 
« SILAM ƩLI » 

(04) n 
temsirin 

 
07 

M-Ʃ Amalay Taqbaylit Taddart n Taɣzut 
« SILAM ƩLI » 

(03) n 
temsirin 

Afran n tikkest 
Tasastant i nexdem deg tezrawt-a, nesnes-itt ɣef tikkest n 20 n yiselmaden 

akked 55 n tneɣriyin deg wukuẓ n yiswiren n uɣerbaz alemmas.  

Iselmaden n tmaziɣt tuget-nsen d  Leqbayel, i gar-asen yiwet kan n 

tselmadt i d taɛrabt. Deg-sen wigad i yesɛan igerdasen n tmaziɣt, maca llan 

wiyaḍ d tanaga n usqamu unnig n timmuzɣa i  kesben, yettwassnen s yisem n 

“Iselmaden n Ben Ɛeknun”.  Am  wakken llan gar-asen wigad  i yesɛan 

igerdasen  n taɣulin-nniḍen am tefṛansist akked taɛrabt, werǧin lemden tamaziɣt, 

d aḥemmel kan itt-ḥemmlen neɣ llan yagi d imeɣnasen yekkaten fella-s. 

Leɛmer-nsen gar 27 akked 52 d aseggas.  

 Inelmaden, llan wigad yesɛan tamaziɣt d tutlayt n tyemmat-nsen (tuget), 

llan daɣen wigad yettmeslayen kan Taɛrabt.  

Nefren aḥric-a n yiselmaden d yinelmaden d tikkest i tezrawt-a acku d nitni 

i d imezwura terza-ten temsalt n uselmed n tmaziɣt, iḥuza-d akk iẓayaren 

yemgaraden  n yiselmaden n tmaziɣt (gar-asen wigad n Ben ɛeknun, wigad i tt-

yeɣran, d wigad ur tt-neɣri ara).  

Tazwert 

Deg uḥric-agi n tesnarrayt deg-s ad nessisen tarrayin i neḍfer deg tsastant n 

wannar i nexdem d tikkest i nefren i useddu n umahil-agi-nteɣ, anda ad yili 

usbadu n snat n tarrayin  i nessemres deg tsastant n wannar i nexdem“ 

tadiwennit d usikked”. 

1. Tasnarrayt 
D tawil usdid aɣeẓẓan yettwellihen anadi deg ubrid ɣer tifit n tifrat i 

wuguren.1  

2. Tarrayt n unadi usnan  
“Anadi usnan d akala amuddir, d abrid ameɣẓan yes-s ad nesesten di 

tumanin, ad nesqardec iɛekkuren. Yettusegrar s tmesɣaranit yettawin srid ɣer 

ugmar n tmusniwin niḍen.” 2 “Tarrayt d akala amwiwel, neɣ d tikli yettɛawanen 

deg uzraw  n tumanin, d ferru n wuguren d tifin n tririyin ibanen. Akala-agi 

yettwel s telqayt yessawaḍ  ɣer tmussni tamaynut. Iswi n unadi; aglam, asegzi, 

asekyed n tumanin”.3 Daɣ; Tarrayt-agi  “d anadi deg wannar, s tmuɣli  d usemlil 

n tmusniwin  d nettat i aɣ-yeğğan ad nexdem tadiwennit d usikked acku tessishel 

ɣef umnadi ad yaweḍ s igemmaḍ anect-a imi amnadi ad yefren kra n yimdanen 

wid yesɛan assaɣ ɣer taɣult ideg yettnadi iwakken ad yaweḍ ɣer yigummaḍ ara 

yesdukklen imdanen merra, dagi netta ur yezmir ara ad yexdem tadiwennit neɣ 

asikked akk d yimdanen. Am wakken nekkenti deg umahil-agi-nteɣ nefren-d  

kra seg yiselmaden n tmaziɣt kra d wid yesselmaden  deg  temnaḍt n Waԑraben 

kra d wid yellan deg temnaḍt anda llan Leqbayel ayagi iwakken ad naweḍ ɣer 

yigemmaḍ nebɣa. 

3.Tiwsatin n tarrayt n unadi usnan  

                                                             
1 ANGERS, M., Initiation pratique a la méthodologie des sciences  humaines. Edition Casbah Université , Alger, 
p58. 
    
2 Op.cit, p610. 
3 ASSIE, G, R., Cours d’initiation à la méthodologie de recherche, Edition Ecole Pratique la chambre de 
commerce et d’ industrie, Abidjan, p3. 



Ixef amezwaru                                      Tasnarrayt 
 

18 
 

        S umata ttemcabint akk tarrayin deg imenzayen seqdacent, yiwen ubrid i 

taɣent, yettili-d umgirred deg kra kan n tfaksutin ; 

A. Tasastant  

  Qqaren-as tasastant n wannar acku ad tt-txedmeḍ srid deg unnar mačči 

deg unaray. Deg unadi n tesnimant, awal « tasastant » ur d-yeɛni ara anadi ɣef 

yisallen, d ugmar n yinigan, d unadi ɣef leryuy, maca d agamar n yisallen i d-

yewwi usteqsi i yebnan iwenneɛ ɣef usentel n yiwet  n tikkest  id-yettwasbadun. 

Tasastant tezmer ad tili d taɣarant neɣ tasnektant. Allalen i yettwasemrasen deg 

ugmar: amseqsi, asemmad ...atg4, tadiwennit d usikked d sin n yinekmaren,  

amenzu d anekmar aɣaran d unekmar asnektan.  

Tarrayin-agi n tsastant n wannar d lsas n unadi-nteɣ anda i d-yenna umaru 

Ʃemar Buḥuc « D agraw n yilugan ad ten-nessemres iwakken ad d- nawi tidet 

deg wayen nettnadi5», am wakken daɣen  tasastant deg wannar « D tarrayt i 

usismel n unadi d usegzi s wudem usnan iwakken ad nexdem neɣ ad newweḍ 

ɣer wayen nebɣa i tedyant ɣef nexdem anadi-nneɣ »6   

D anadi deg wannar d tezrawt  s umata n yineḍruyen imettiyen akk d ibeddilen i 

d-yettilin, testaqsay ɣef  turdiwin, tanumiyin, iḥulfan , leɛwayed, ... atg. 

Tasastant deg wannar dayen yettwasnen s waṭas deg unadi usnan deg wannar n 

tesnilestmetti acku yess i nexdem anadi d usegzi n unadi-nteɣ d tuffɣa  seg-s ɣer 

tektiwin d yegemmaḍ. Nekkenti nessemres tasastant deg wannar iwakken ad 

nexdem tazwart i tmukrist-nteɣ deg wayen  yeԑnan asekcem n tutlayin tiyaḍ deg 

tzeqqa n tmaziɣt. 

-Seg tama n umsasten: ( win ara d-yerren ɣef yisteqsiyen) 

                                                             
4 KOFI, D., Mémoire présenté en vue de la validitation de … spécialité… Edition Ecole pratique de la chambre de 
commerce et d’ industrie, cote d’iviore, p 28. 
5 مجموعة من القواعد التي یتم  وضعھا بقصد الوصول الى الحقیقة ." 99ص , 1995, الجزائر, 1مناھج البحث العلمي و طرق اعداد البحوث ط

"ما   
5ص , 1989, مصر. د ط, مناھج البحث في العلوم التربویة و النفسیة, .مجدي عربي إبراھیم 6  

Win ara tesseqsiḍ yezmer ad d-yefk isallen d tririyin ur ddisent ara, yesɛa lebɣi 
mi ara d-yefk tiririyin, ad yettwali iman-is  amzun yesɛa azal edg tmetti ideg 
yettidir, ad yeṭṭef ad yessemres iḥulfan deg tririyin-is. 

-Seg tama n win ara yesseqsin 
          Taɣara d tesnekta n yisallen id-yegmer anda llan kra n yisteqsiyen sɛan 

ugar n tririyin  yerna sɛant azal. 

a. Tadiwennit  

    D agraw n yisteqsiyen yesԑan tilisa iwakken ad aɣ-d-fken tiririt ɣef wacu 

i nettnadi srid, maca yemgarad ɣef umseqsi, acku amnadi ad yaru ayen yebɣa 

ma yella ayen i d-yewwi yella deg-s wugur neɣ ur yeshil ara ɣef imeɣri iwakken 

ad t-yefhem neɣ ad t-yegzu yezmer ad as-yefk talɣa nniḍen i tririyin-nni 

iwakken ad ishilent. 

Am wakken i as-yefka umaru n taɣult-a : « tadiwennit tettili-d gar sin (win 

yestaqsayen d win i d yettaken tiririt ɣef yisteqsiyen-nni ) iwakken ad yewwi 

tiririt neɣ add- yegmer n tmusniwin.7» 

 Tella daɣen yiwet n tbadut i d-yeqqaren: «  tadiwennit tettili-d s unadi n win 

yestaqsayen ɣef tririyin sɣur umdan yezra-t yesԑa tiktiwin ɣef unadi-nni-ines deg 

taɣult-nni acku ilaq ɣef umnadi-nni ad yili yesԑa tabɣest deg unadi-nni iwakken 

ad yewweḍ  s igemmaḍ yebɣa »8. Acku tarrayt-agi d nettat ay ttağğan win i d-

yefkan tiririt ɣef yisteqsiyen-a ad yili yertaḥ deg tririyin-is daɣen win istaqsayen 

yeshel fell-as ad yawi timusniwin timaynutin d yigemmaḍ i ɣer yewweḍ, imi 

netta yezmer ad yessemres ula  d ayen iwala s wallen-is ttԑawanen-t deg tririt ɣef 

wayen i ɣef yettnadi usentel, tarrayt-agi tesԑa azal meqqren deg udiwenni maca 

telha kan deg tegnit n usekfel, dagi amnadi ad t-ԑiwen iwakken ad yegmer 

timusniwin timezwura ɣef usentel. 

                                                             
96ص, 2012, تیزي وزو, جامعة مولود معمري, انموذجا" الھداف"ظاھرة التعاقب اللغوي في لغة الصحافة الریاضیة جریدة, .بلولي ف 7 

8Op.cit, p96.  

1) Anawen n tdiwennit9 

 Tadiwnit tilellit  

 Dagi win ara d-yefken tiririt ɣef yisteqsiyen-nni ad yili yesԑa akk tilellit deg 

tririyin-is ɣef yisteqsiyen ad teğğeḍ win i d-yettakken tririt ad d-yefk akk 

tiktiwin yesԑa d yifukal s tlellit d acu kan ur yetteffeɣ ara ɣef usentel. 

 Tadiwennit tazgen-timwellaht  

 Dagi amnadi ad iheggi agraw n yistaqsiyen i cudden ɣer usentel ɣef yettnadi 

tiririyin sin akkin a ten-iqԑed wa ad yestaqsi win ara as-d-yefken tiririyin ilmend 

n ustaqsi-is maca anaw-agi ula d netta yesԑa deg-s tilelli deg tririt ɣef 

yistaqsiyen-nni. 

 Tadiwennit timwellaht  

 Dagi amnadi ad yili yebɣa ad yegmer timusniwin s umqat, ad yesteqsi 

isteqsiyen srid, ɣef waya i teqreb tdiwennit ɣer umseqsi anda i d-yella umgired 

gar sin-agi anda aneggaru-a yettili-d s tira ( amseqsi). 

2) Tulmisin n tdiwennit10  

 D tarrayt yelhan i ufran  
 Tesԑa azal meqqren mi ara nessemres tarrayt n umseqsi  
  Yes-s i nezmer  ad naf ma yella tiktiwini I aɣ-d-yiwḍen ma d tidet neɣ d aferriɣ  
 S tarrayt-agi kan inezmer ad d-nawi isallen s ɣur tmetti ur neɣri ara 
 Yes-s i nezmer ad nissin uguren yellan sdat-nneɣ 
 Yesԑa tririyin kter n umseqsi  
 Amnadi ad yili yewked seg tmusniwin neɣ seg tririyin i d yewwi s wudem 

usrid. 

Maca ayen yella deg tarrayt-agi ur teshil ara neɣ tewԑer i usemres dakken 

amdan neɣ amnadi mi ara yeff-aɣ ɣer wannar ilaq ad yili yesԑa akud i unadi-ines  

akk d udrim iwakken ur di mi ttemager ara iԑawiqqen deg ubrid-agi-ines  daɣen 
                                                             
ص, 2012, تیزي وزو, جامعة مولود معمري, انموذجا" الھداف"الریاضیة جریدةظاھرة التعاقب اللغوي في لغة الصحافة , .بلولي ف 97 9  
.41-40ص, 1979, مطبعة عصام, بغداد, "البحث العلمي" , .ق إبراھیمعامر  10  

ilaq  ad yesԑu tamusni yeqwan deg wannar i deg iqeddec  anda ara yeff-aɣ wid 

ɣur ara iruḥ ad yexdem yid-sen tadiwennit ur tagin ara yerna atid qablan s udem 

yelhan ur tettewalin ara am wakken dԑdaw-nsen daɣen  ad as-d-fken ayen sԑan n 

tmusniwin deg usentel-nni ɣef yettnadi umnadi-nni. 

3) Asissen n yisteqsiyen n tdiwennit d tririyin-nsen  

Nessemras deg tsastant n wannar i nexdem tarrayt n tdiwennit i d-yellan d 

tagruma n yisteqsiyen, amḍan nsen 16, nebḍa-ten ɣef kraḍ n yiḥricen: 

 Aḥric  amezwaru yeԑna aselmad. Deg-s nefka-d (08) n yisteqsiyen i d-yusan s 

talɣa tusridt  

Asteqsi amezwaru  

-Tawsit  

Ilmend n tririyin n yiselmaden ɣef usteqsi-agi, nufa-d amḍan n tselmadin 

“14” i yugaren amḍan n yiselmaden “6”. 

Asteqsi wis sin 

-Leɛmer 

Leɛmer n yiselmadin n tsastan-agi yella-d gar “27”n yiseggasen almi d “52” 

n yiseggasen 

Asteqsi wis kraḍ   

- Acu-t ugerdas i tesɛid deg tutlayt n tmaziɣt?  

Deg usteqsi-agi tiriyin bḍan-t ɣef kraḍ n wanawen, iselmaden yesɛan 

agerdas n tesdawit, iselmaden yesɛan agerdas “ Tanaga”, iselmaden ur nesɛi ara 

agerdas deg tutlayt n tmaziɣt tella-d tissin-nsen ɣer wannar-agi s lebɣi, am 

wakken i d-tenna yiwet seg tselmadin-nni: “ mi d-yella lixṣas n yiselmaden n 

tmaziɣt,  wid yekkaten ɣef tmaziɣt, ggan-d tiɣri i Leqbayel i wakken ad ruḥen 

ɣer tutlayt-nsen ad as-fken afus d wafud” 

Asteqsi wis ukuẓ  

- Isem-is uɣerbaz i deg tesselmaḍeḍ?  

Tiririt tella-d srid s yisem n uɣerbaz ideg sselmaden. 

Asteqsi wis semmus 

- Anda i d-yezga?  

Tuget n tririyin usant-d ɣef yiɣerbazen yellan deg temnaḍin anda llan Llan 

Leqbayel, ma dtiririyin tiyaḍ usant-d ɣef yiɣerbazen  d-yezgan deg temnaḍt anda 

llan Waɛraben. 

Asteqsi wis sḍis 

-Teslemḍeḍ ayen nniḍen uqbel tamaziɣt? 

Deg usteqsi-agi nufa-d amḍan meẓẓiyen n wid yeslemden ayen nniḍen, ma 

dtuget rran-d s tririt “ ala”. 

Asteqsi wis ṣṣa  

- D acu i teslemḍeḍ ? 

Wid yeslemden ayen nniḍen nufa-d slemden  tutlayt n Taɛrabt. 

Asteqsi wis ṭṭam   

- Amek i d-tusiḍ neɣ i d-tuɣaleḍ ɣer tmaziɣt?  

Tiririyin ɣef usteqsi-agi tettilid dtuɣalin ɣer usteqsi wis kraḍ anda i d-yella 

lixṣas n yiselmaden n tmaziɣt asmi tekcem ɣer uɣerbaz. 

 Aḥric wis sin d ayen yerzan aselmed s daxel n tneɣrit yebḍa ɣef (03) n 

yisteqsiyen . 

 

 

 

 



Ixef amezwaru                                      Tasnarrayt 
 

23 
 

Asteqsi amezwaru 

-Ma tesseqdaceḍ tutlayin nniḍen mbaɣir tamziɣt deg useddu neɣ deg usegzi n 

temsirin-ik(im) ? 

Tiriirt ɣef usteqsi-agi tettas-d srid anda I d-ttarran s tririt “ ih” neɣ “ala”, 

maca tiriit “ ala” tella-d sɣur yiwet n tselmadt di temnaḍt anda I llan Leqbayel, 

tewked-d di tririit-is. 

Asteqsi wis sin  

-Acu n tutlayin-agi i tesseqdaceḍ? 

Seg wid-nni i aɣ-d-yerran s tririt “ ih” nufa-ten ssemrasen s tuget tutlayt n 

Taɛrabt. 

Asteqsi wis kraḍ 

-Acu n tegnatin d yirmad ideg tesseqdaceḍ s waṭas tutlayin-agi ? 

Tiririt ɣef usteqi-agi Tella-d kifkif-itt akk ɣur iselmaden yessemrasen 

tutlayin tiyaḍ, anda i d-nufa asemres-nsen yerza: tajerrumt, amawal, dtegzi n 

uḍris. 

 Aḥric wis kraḍ d ayen yerzan inelmaden yebḍa ɣef (03) n yisteqsiyen. 

Asteqsi amezwaru  

- Llan gar yinelmaden-ik(im) wid ur nessin ara tamaziɣt? 

Tiririt i d-yellan s “ih” tesmatu deg temnaḍt n Waɛraben, daɣ tella-d di 

temnaḍin n Leqbayel mačči s waṭas. 

Asteqsi wis sin  

- Acu n tutlayt i tessemraseḍ i wakken ad asen-d-sfahmeḍ? 

Di tuget ssemrasen tutlayt n taɛrabt acku d nettat i isehlen i uqcic imi i yis-s 

i yebda almad. 

Asteqsi wis kraḍ 

-I yinelmaden n tmaziɣt ssaqdacen tutlayin nniḍen mbaɣir tamaziɣt? 

Nufa-d tiriyin akk n yiselmaden kifkif s “ih”, ilmend nsen ayagi s tmentilit 

n tzerrert n tmetti ɣef uɣerbaz. 

b. Asikked11  

D akal n tmussni taggagt. Asikked d akala akmam d assaɣ gar tilawt 

tuddist, deg wakud d wadeg d tmussni n wallaɣ. Ihi d adeg anda tella tilawt. 

Nessemras asikked deg yidgen yemgarden am isental n ttrebga neɣ isental 

iwumi ilaq unadi deg-s aṭas  d agmar n tmusniwin deg tegnatin timagnuyen 

amedya ɣef usikked yefka-t-id umaru “ Amejjay mi ara d-yas ɣur-s umuḍin ur 

yezmir ara ad as-yefk ddwa mebla ma iwala-t issefk ɣef umejjay ad t-iwali s yin 

ad as-yefk isteqsiyen am; melmi i d-yebda lehlak ? dacu  yexdem iwakken 

yewweḍ ɣer lḥal-agi ? acu it-yetteqraḥen ?… ayagi akk yettak-d tikti i umejjay 

acu i as-ilaqen seg tediwennit . 

Yebna s usikked n yineḍruyen I d-nessekfel, d tifin n yimeskaren I ten-id-

yebnan neɣ iten-izerwen. Yettili-d usnas-nsen s usemres n unamek neɣ allalen 

uzzigen 

Iwakken ad yili usikked yesԑa azal i wagmer n tmusniwin ilaq ad yesԑu ilugan-

agi : 

 Ilaq ad yesԑu umnadi timusniwin uqbel n usikked  

 Iswan uɣur yebɣa ad yaweḍ  s usikked, ilaq ad ilin banen. 

 Ilaq ad yili ihegga i wakken ad ikemmel tiktiwin ɣer wayen yesԑa uqbel n 

tmusniwin  

 Isteqsiyen ilaq ad ilin heggan yerna mseḍfaren akken iwata.  

                                                             
11 ANGERS, M., Initiation pratique a la methodologie des sciences humaines. Edition Casbah Université, Alger, 
p130. 



Ixef amezwaru                                      Tasnarrayt 
 

25 
 

 Ilaq ad yili win iseqsayen fessus  ɣef win isseqsay . 

 Alallen n usikked ilaq ad ilin wajden seg tazwara12  

Asikked yesԑa daɣen ayen yellan dakmam deg usentel am tmuɣli d usmres n 

tugniwin d wassaɣ yellan ger yimdanen tulmisin n usiked deg ugmer n 

tmusniwin: 

 Anadi usrid ɣer taɣult i deg yettnadi. 

 Tettağğa daɣ amnadi add- yawi ayen yellan srid seg wannar  

 Tesseklas srid ayen ara d-yini yiwen deg wakud-nni  

 Tessishil ɣef umnadi ad yissin ayen yellan d amaynut urǧin yella deg wallaɣ-

nsen 

 Asikked yettabaԑ yal mi ara issemres yiwen tadiwennit neɣ amseqsi acku  

ttemkemmalen wagar-asen. 

 Anawen n usiked13 

Asikked s uttekki 

Amsenqed neɣ win ara yessaqsayen, netta ad yettwasenqed, ilaq ad yidir deg 

ugraw-nni, ad t-id-yessenqaden, am win yettekkin deg yimezdaɣ-nni. Iswi-is d 

agmer n yisallen, ur ilaq ara ad yili am umsenqed aberrani, ad yegzu akken ilaq. 

Asikked usrid 

 Anaw-agi essebgan-d yettili –d usiked asmi ara tili teẓri tessebgan-d-it-id. 

Iswi-is d agmar n yisalen s3an ilugan. 

Asikked agelman 

D tasleḍt i nxeddem iuneḍru nessekles yakan, tettak-d aglam alqayann 

tumanin yettwasneqden. 
                                                             
.38ص , شارع زیغود یوسف الجزائر, للكتاب الوطنیةالمؤسسة , دلیل البحث في المنھجیة و كتابة الرسائل الجامعیة, .ع,وحوشب 12  
13ANGERS, M., Initiation pratique a la méthodologie des sciences humaines. Edition Casbah Université, Alger, 
p130-134. 

Asikked asnafuklan 

Terres ɣef usekles n yisallen, s umata tessemras tessemras anekmar nniḍen 

n usikked. 

Asisen n usikked i nessemres deg tsastant-nteɣ 

 Nessemres tarrayt n usikked anda nerza ɣer kra n yiɣerbazen i d-yezgan 

deg sin yidgan mgaraden; tamnaḍt anda ttidiren Waɛraben akked temnaḍt ideg 

llan Leqbayel. Tirza-nteɣ tella-d d anekcum ɣer kra n tneɣriyin. mi neffeɣ ɣer 

wannar nefren wid tikkest ukud nessemres tarrayt-agi n usikked, tettunefk-aɣ-d 

tegnit deg temnaḍt n waԑraben neḥder yid-sen timsirin ixedmen akked 

yinelmaden-nsen. Maca anect-a yella-d war ma yezra uselmad-nni asentel n 

umahil-agi acku yiwi-d  ad neffar aya fella-as. Mi nekcem ɣer tneɣrit neqqim 

deg taggara n tneɣrit,  aselmad yexdem tamsirt s tefses am wakken ur nelli ara 

dina, dagi mi nwala aṭas n yisteqsiyen i d-yellan deg tarrayt n tediwennit tiririt-

nsen temgarad ɣef tin n waṭas. Amedya llan yiselmaden i d-yennan ur semrasen 

ara tutlayin nniḍen deg usegzi n temsirin maca asmi nexdem tarrayt agi n 

usikked nwalla amur amuqran n temsirt semrsen deg-s taԑrabt aladɣa deg 

temnaḍt anda llan waԑraben amedya : armud  tajerrumt tamsirt arbib qqaren-

asen srid s taԑrabt الصفة" "daɣen amawal ttakken-d anamek n wawalen s taԑrabt 

ma yella deg temnaḍt anda llan laqbayel semrasen snat n tutlayin deg usegzi 

maca llan iselmaden i aɣ-d yefkan tiririt deg tediwennit dakken semrasen yiwet 

n tutlayt “tamaziɣt” maca deg tillawt semrasen tutlayin nniḍen war ma twelhen 

ɣur-s  semrsent . 

 Tikkest 

Nekkenti deg tezrawt-nteɣ nefren tagruma n yiselmaden n tutlayt n tmaziɣt 

deg uɣerbaz alemmas tamnaḍt anda llan Leqbayel dtemnaḍt anda llan Waɛraben 

snat n temnaḍin-agi uzgant-d deg waɣir n Tubiret. Amḍan n tikkest s umata 20 

maca wid i wumi aɣ-d-tettunefk tegnit nttekka deg tamert n tanga n tmaziɣt, 

amḍan-nsen 14  

Taggrayt 

          Deg uḥric-agi n tesnarrayt nessisen-d tarrayin i neḍfer  deg tsastant n 

wannar i nexdem, i yebḍan ɣef snat n tarrayin: tadiwennit i nexdem akked 

yiselmaden i nefren d tikkest d usikked i d-yellan sdaxel n tneɣrit s uttekki-nteɣ 

deg temsirin, daɣ  yal  yiwen nefka-as-d anawen-is. 

Tazwert 

Deg uḥric-agi ad neԑreḍ ad d-neglem s tfelwin tiririyin n yiselmaden n 

tutlayt tmaziɣt deg uɣerbaz alemmas, ama d wid yesselmaden deg temnaḍt anda 

llan Leqbayel, ama d wid yesselmaden deg temnaḍt anda llan waԑraben. Ayagi s 

userwes gar tnefkin i d-negmer s tarrayt n usiked sdaxel n tneɣrit akked d tigad 

(tinefkin) n udiwenni d yiselmaden. Ad d-nemmeslay fell-as s telqay, d aya ara 

aɣ-iɛiwnen akken ad d-nerr ɣef tmukrist n tezrawt « ma yettili-d useqdec n 

tutlayin-nniḍen deg uselmed n tutlayt   tamaziɣt ?». 

Tiririyin-agi nebḍa-tent ɣef semmus n yiḥricen: Aḥric amezwaru: Tifras n 

yiselmaden. Aḥric wis sin: Asemres n tutlayin ilmend n tefras n yiselmaden, 

Aḥric wis kraḍ: Asemres n tutlayin ilmend n tifras n tselmadin,  Aḥric  wis ukuẓ: 

Asemres n tutlayin-nniḍen ilmend n usatal, Aḥric wis semmus: Asemres n 

tutlayin tiyaḍ sɣur yinelmaden ilmend n usatal. 

1- Tiririyin n yisteqsiyen n tdiwennit: 

Nessemras deg tsastant n wannar i nexdem tarrayt n tdiwennit i d-yellan d 

tagruma n yisteqsiyen, amḍan nsen 16, nebḍa-ten ɣef kraḍ n yiḥricen: 

 Aḥric  amezwaru yeԑna aselmad. Deg-s nefka-d (08) n yisteqsiyen i d-yusan s 

talɣa tusridt  

Tiririt n usteqsi amezwaru  

-Tawsit  

Ilmend n tririyin n yiselmaden ɣef usteqsi-agi, nufa-d amḍan n tselmadin “14” i 

yugaren amḍan n yiselmaden “6”. 

Tiririt n usteqsi wis sin 

-Leɛmer 

Leɛmer n yiselmadin n tsastan-agi yella-d gar “27”n yiseggasen almi d “52” n 

yiseggasen 

Tiririt n usteqsi wis kraḍ   

- Acu-t ugerdas i tesɛid deg tutlayt n tmaziɣt?  

Deg usteqsi-agi tiririyin bḍan-t ɣef kraḍ n wanawen, iselmaden yesɛan agerdas n 

tesdawit, iselmaden yesɛan agerdas “ Tanaga”, iselmaden ur nesɛi ara agerdas 

deg tutlayt  tamaziɣt tella-d tissin-nsen ɣer wannar-agi s lebɣi, am wakken i d-

tenna yiwet seg tselmadin-nni: “ mi d-yella lixṣas n yiselmaden n tmaziɣt,  wid 

yekkaten ɣef tmaziɣt, ggan-d tiɣri i Leqbayel i waken ad ruḥen ɣer tutlayt-nsen 

ad as-fken afus d wafud” 

Tiririt n usteqsi wis ukuẓ  

- Isem-is uɣerbaz i deg tesselmaḍeḍ?  

Tiririt tella-d srid s yisem n uɣerbaz ideg sselmaden. 

Tiririt n usteqsi wis semmus 

- Anda i d-yezga?  

Tuget n tririyin usant-d ɣef yiɣerbazen yellan deg temnaḍin anda llan Llan 

Leqbayel, ma dtiririyin tiyaḍ usant-d ɣef yiɣerbazen I d-yezgan deg temnaḍt 

anda llan Waɛraben. 

Tiririt n usteqsi wis sḍis 

-Teslemḍeḍ ayen nniḍen uqbel tamaziɣt? 

Deg usteqsi-agi nufa-d amḍan meẓẓiyen n wid yeslemden ayen nniḍen, ma 

dtuget rran-d s tririt “ ala”. 

Tiririt n usteqsi wis ṣṣa  

- D acu i teslemḍeḍ ? 

Wid yeslemden ayen nniḍen nufa-d slemden  tutlayt n Taɛrabt. 

Tiririt n usteqsi wis ṭṭam   

- Amek i d-tusiḍ neɣ i d-tuɣaleḍ ɣer tmaziɣt?  

Tiririyin ɣef usteqsi-agi tettilid dtuɣalin ɣer usteqsi wis kraḍ anda I d-yella lixṣas 

n yiselmaden n tmaziɣt asmi tekcem ɣer uɣerbaz. 

 Aḥric wis sin d ayen yerzan aselmed s daxel n tneɣrit yebḍa ɣef (03) n 

yisteqsiyen . 

Tiririt n usteqsi amezwaru 

-Ma tesseqdaceḍ tutlayin nniḍen mbaɣir tamziɣt deg useddu neɣ deg usegzi n 

temsirin-ik(im) ? 

Tiriirt ɣef usteqsi-agi tettas-d srid anda Ii d-ttarran s tririt “ ih” neɣ “ala”, maca 

tiriit “ ala” tella-d sɣur yiwet n tselmadt di temnaḍt anda I llan Leqbayel, 

tewked-d di tririit-is. 

Tiririt n usteqsi wis sin  

-Acu n tutlayin-agi i tesseqdaceḍ? 

Seg wid-nni i aɣ-d-yerran s tririt “ ih” nufa-ten ssemrasen s tuget tutlayt n 

Taɛrabt. 

Tiririt n usteqsi wis kraḍ 

-Acu n tegnatin d yirmad ideg tesseqdaceḍ s waṭas tutlayin-agi ? 

Tiririt ɣef usteqi-agi Tella-d kifkif-itt akk ɣur iselmaden yessemrasen tutlayin 

tiyaḍ, anda i d-nufa asemres-nsen yerza: tajerrumt, amawal, dtegzi n uḍris. 

 Aḥric wis kraḍ d ayen yerzan inelmaden yebḍa ɣef (03) n yisteqsiyen. 

Tiririt n usteqsi amezwaru  

- Llan gar yinelmaden-ik(im) wid ur nessin ara tamaziɣt? 

Tiririt i d-yellan s “ih” tesmatu deg temnaḍt n Waɛraben, daɣ tella-d di temnaḍin 

n Leqbayel mačči s waṭas. 

Tiririt n usteqsi wis sin  

- Acu n tutlayt i tessemraseḍ i wakken ad asen-d-sfahmeḍ? 

Di tuget ssemrasen tutlayt n taɛrabt acku d nettat i isehlen i uqcic imi i yis-s i 

yebda almad. 

Tiririt n usteqsi wis kraḍ 

-I yinelmaden n tmaziɣt ssaqdacen tutlayin nniḍen mbaɣir tamaziɣt? 

Nufa-d tiriyin akk n yiselmaden kifkif s “ih”, ilmend nsen ayagi s tmentilit n 

tzerrert n tmetti ɣef uɣerbaz. 

2. Tifras n yiselmaden: 

Deg  tfelwit-agi i d-iteddun, ad nesken tifras n yiselmaden akked tid n tselmadin 

i nefren d tikkest n tsastant i nexdem, d tifras i d-nessbded s tarrayt n tazut n 

tririyin ɣef yisteqsiyen n udiwenni akked tferre n usakez n yiselmaden, 

nesseqdec taguda i useffeɣ n uɣefmiḍi amedya: ܕ܉ḍܖ܉	ܖ	ܠܖ܍܌܉ܕܔ܍ܛܑܡ	૚૙૙
૛૙

= %: 

 Iselmaden Tiselmadin Amḍan 

Tawsit 30٪ 70٪ 

20
 

Tutlayt n 

tyemmat 

Tamaziɣt 100٪ 92.86٪ 

Taɛrabt 0٪ 7.14٪ 

Adeg 
Ɣur  Leqbayel 83.33٪ 71.43٪ 

Ɣur  Waɛraben 16.66٪ 28.57٪ 

Yeɣra-tt 50٪ 50٪ 

Ur tt-yeɣri ara 0٪ 28.57٪ 

Tanaga 50٪ 21.43٪ 

Ma nerra lwelha ɣer tfelwit-agi, ad nwali amḍan n yiselmaden ukud 

nexdem tasastant d 20, gar-asen 30٪ d iselmaden, 70٪ d tiselmadin.Tuget n 

yiselmaden tutlayt-nsen n tyemmat d tamaziɣt, afmiḍi-nsen  yewweḍ ɣer 100٪, 

ma seg tama n tselmadin ad naf 92.86 ٪ kan i d tutlayt n tyemmat-nsent, imi 

tella yiwet n tselmadt tutlayt-is tayemmat d taɛrabt yerna tesselmad di temnaḍt n 

waɛraben.  

3-Asemres n tutlayin-nniḍen  ilmend n tefras n yiselmaden:  

Deg tfelwit-agi ad neɛreḍ ad nessebgen afmiḍi n usemres n tutlayin tiyaḍ s 

ɣur yiselmaden ayagi ilmend n tefras-nsen: 

 
Is

el
m

ad
en

 
Yessemras Ur yissemras ara Yessemras 

kan tamziɣt Tafransist Taɛrabt Tafransist Taɛrabt 

Amḍan 

30
٪ 

٪ 

.6

6

٪ 50
٪ 

.3

3

٪ 

33
.3

3

٪ 

m
at

 

  

10
0٪

 

   

A

 te
m

ḍt

 

n 
Le

qb
ay

83
.3

3٪
 

60
٪ 

0٪
 

40
٪ 

0٪

 

40
٪ 

D

 n
 

W
aɛ

ra
be

n 

16
.6

6٪
 

0٪
 

10
0٪

 

10
0٪

 

0٪
 

0٪
 

Dagi ad yili usegzi n tnefkin n tfelwin, amedya: nufa ulamma tutlayt n 

tyemmat n yiselmaden akken ma llan d tamaziɣt semrasen aṭas tafransist deg 

temsirin (60), mgal n ddarǧa ur tt-semrasen ara akk (0). Sebba n wayagi deg 

wayen yerzan  tafransist acku tuget deg-sen  ɣran deg unagraw asinutlay, yerna 

ssnen ugar  tafransist, rnu ɣuṛ-s  lḥerṣ i ddren Leqbayel seg udabu si 1960 ar ass-

a ɣef usemres n tutlayt-nsen deg yal ass, idabuyen i d-yemseḍfaren gedlen 

ameslay neɣ tira s teqbaylit, rnu gren-d taɛrabt lfuṣḥa deg yiḥricen meṛṛa n 

tudert bessif. D aya i yiwin Leqbayel s umata ugin tutlayt-a (taɛrabt), daya 

iwumi zemren, daya i ufan dtiririt mgal miḥyaf-a.  

4-Asemres n tutlayin-nniḍen ilmend n tefras n tselmadin: 

Deg tfelwit-a ad nessebgen afmiḍi n tselmadin i yessemrasen tutlayin tiyaḍ 

deg uselmed n tutlayt n tmaziɣt, d ufmiḍi n tid yessemrasen tamaziɣt kan ayagi 

ilmend n tefras-nsent: 

 

Ti
se

lm
ad

in
 Tessemras Ur tessemras ara 

te
ss

s 

n 

m

iɣ

t 

tafransist Taɛrabt Tafransist Taɛrabt 

 

A

Deg tfelwit n uselmed ilmend n tifras n tselmadin, nerra lwelha anida tuget 

n tselmadin n tmaziɣt i nefren d tikkest-nteɣ llant deg temnaḍin n Leqbayel, si 

tama n usemres n tutlayin nesԑa Taԑrabt « Ddarğa » I yewwin afmiḍi ameqqran 

ɣef tiyaḍ deg temnaḍin anda llan Leqbayel anda llant 50% d tamaziɣt 30%, 

tafransist 20%. Ma dayen yerzan tiselmadin yellan deg temnaḍin anda llan 

waԑraben ssemrasen-tt anagar taԑrabt azal n 100%, acku tuget n yinelmaden-

nsent d aԑraben, tamaziɣt mačči d tutlayt-nsen tayemmat, urğin lemden 

tamaziɣt. 

5-Asemres n tutlayin-nniḍen s ɣur yinelmaden ilmend n usatel 

Deg tfelwit-agi ad neḥseb amḍan n yinelmaden d umḍan n yiswiren i d-

neddem d ticket i nessemres deg tsastant n wannar i nexdem: 

Adeg Tutlayt n tyemmat    

Tamdint Taddart Tamaziɣt Taɛrabt Ɣran-tt 
Ur tt-ɣrin 

Amḍan 

amurnan 
281 526 556 251 520 287 

Tafelwit-agikana tettmeslay-d ɣef usekcem n tutlayin-nniḍen deg tneɣriyin n 

uselmed n tmaziɣt sɣur yinelmaden. Inelmaden i nefren d tikkest n tsastant s 

tarrayt n usikked i nesaqdec amḍan-nsen  807( inelmaden 422 tinelmadin 385) n 

ukuẓ n  yiswiren n uɣerbaz alemmas. Mi nexdem tazut ilmend wukuẓ n 

yisfernen (adeg, tutlayt tanyemmat, ɣran-tt, ur tt-ɣrin ara) neffeɣ-d ɣer s 

igemmaḍ-agi : 

 - Tuget  n yinelmaden  id-yekkan seg usatal agtutlayan (tamdint) n ukuẓ n 

yiswiren n uɣerbaz alemmas ssekcamen-d tutlayin tiyaḍ deg tangiwin n  tmaziɣt, 

nezmer ad tent-id-nfeṣṣel s yiɣemiḍiyen-agi ilmend n tewsit:  aswir amezwaru 

inelmaden: 50.38%  tinelmadin: 79.10% , aswir wis sin inelmaden :  62.5%  

tinelmadin 78.72%,  aswir wis kraḍ inelmaden: 76.92%,  tinelmadin: 59.74% 

wis ukuẓ  inelmaden: 72.22% tinelmadin 75%. Nger tamawt aɣefmiḍi n wid 

yesɛan tamaziɣt d tutlayt tayemmat-nsen yugar wid i yesɛan Taɛrabt, ayagi 

ilmend n tikkest i nefren mačči s umata inelmaden n tmaziɣt imi amḍan n 

yinelmaden  deg temdint( 167) yugar-it  wid n yinelmaden n tuddar( 255) , ma d 

tinelmadin amḍan-nsent deg taddart ( 271) i yugaren amḍan n tid yellan deg 

temdint (114). 

Taggrayt 

  Deg uḥric-agi-nteɣ nexdem tasleḍt i uswir n useqdec n tutlayin tiyaḍ deg 

uselmed n tutlayt n tmaziɣt deg uɣerbaz alemmas anda i d-nessuffeɣ afmiḍi 

ilmend n tefras n yiselmaden. 

 Mi nexdem tazut ɣef yiɣefmiḍiyin n yiselmaden yessaqdacen tutlayin 

nniḍen deg uselmed n tmaziɣt nufa-d yella-d  usekcem n tutlayin nniḍen aladɣa 

tutlayt  tafransist i yettusemrasen deg temnaḍin n Leqbayel (tuddar: 60%), ma 

din temnaḍt n waɛraben werǧin ssemrasen tafransist (0%) aya ahat imi 

inelmaden ttmalen ugar ɣer taɛrabt mgal tafransist, drus i tt-ifehmen. Am 

wakken  yettili-d usekcem n tutlayt taɛrabt di temnaḍin kan n waɛraben( 

tamdint: 100%), ma di temnaḍin n Leqbayel ulac asemres maḍi, ayen i d-yegran 

seg  yiɣefmiḍiyin  n usekcem ad aɣ-d-yefk 40% n usmres n tmaziɣt. 

Tazwert 

Deg uḥric-agi, ad nexdem tasleḍt tasnilesmettit d tesnalmudt i yigemmaḍ  i 

d-negmer seg yisteqsiyen n tdiwennit.  

Ad nexdem aserwes gar tilawt n unnar deg wayen yerzan aselmed n tmaziǧt 

akked usekcem n tutlayin-nniḍen deg yiɣerbazen ilemmasen akked yinumak n 

tmiḍranin d tbadutin n yimusnilesmettiyen akked yimusnalmuden akken ad d-

nessufeɣ izuyar isnalmuden akked isnilesmettiyen.   

Tamaziɣt akked d temyiftlayt: 

Yella useqdec n tutlayin nniḍen deg uselmed n tmaziɣt (tagi d tilawt), aya s 

sebba n tegnit n temyiftlayt i tettidir  tmurt n Lezzayer i yellan tamurt tagtutlayt 

anda ttidirent-deg-s aṭas n tutlayin. Imi tutlayt taɛrabt d tutlayt n udabu d ugdud 

ma d tutlayt n tmaziɣt d tutlayt n ugdud kan. Miḥyaf-agi  iḥuza ula d anagraw n 

usegmi anda agdud amaziɣ ur ilemmed ara tutlayt-is tayemmat armi i d-yebna 

amawal d tjerrumt deg tutlayt n taɛrabt. 

Tamuɣli-agi n tegtutlayt sbegnen-tt-id imusnilsen ikataluniyen i yellan 

ilmend n usebded  n tmiḍrant « aẓayar n tutlayt ». Di tidet tutlayin ur zmirent ara 

ad sԑunt tagda deg uẓayar, zemrent ad ilint d tineɣmarin neɣ d tineɣmurin, d 

tameywalt neɣ d tuzzilt, tegget neɣ drus-itt. I wakken ad yessegzi CH.Fergusson 

tumant « tagtutlayt », yessuffeɣ-d deg useggas n 1959 tamiḍrant n temyiftlayt i 

d-yettilin gar snat n tntlayin yettemyilin sԑant iẓuyar yemgaraden, yiwet d 

tameskelt tunnigt tayeḍ d tameskelt taddayt 

Irem-agi yesbadu-t-id CH.Fergusson : «  D tagnit tamutlayt irekden cwiṭ, i 

deg ɣer tama n talɣiwin tantaliwin n tutlayt (i izemren ad sɛunt tutlayt 

tamazdayt, neɣ timazdayin n yal tamnaḍt ) tettili tmeskalt timsemgiredt, 

yettwaneglen nezzeh (tajerrumt-is d tumrayt), yessehbidiren ɣef tegeruma 

taseklant yettwarun , wessiԑen,  yesɛan azal (…) aldaɣa tin yettuzerwen di tira 

neɣ di timawt tamsalɣat maca ur tettusemras deg teywalt n yal ass sɣur ula d 

yiwen n uḥric n temɣiwant »1. 

Kra n lweqt J.A.Fishman yessewseɛ tamiḍrant-a anda i d-yessebgen dakken 

tutlayin-nni zemrent ad ilint ttemyilint zemrent xaṭi. Fishman ixdem tanmegla 

gar tsintlayt (tamiḍrant tanemdant) terza tasnilesmanit d temyiftlayt (tamiḍrant 

tanmettit)yettuɣalen ɣer taɣult n tesnilesmettit, daɣ isumer-d azenziɣi tmuɣli deg 

tmettiyin s umata ilmend n snat n tulmisin tasintlayt d temyiftlayt, daɣ iwakken 

ad iẓer assaɣ gar snat n tulmisin-a . 

Fergusson d Fishman, sԑan tamyli tusbiḍt ɣer temyiftlayt war amhaz war 

abeddel, (tamuɣli-nsen ɣef tmiḍrant-a terked ur tezmir ad tennerni wala ad 

tbeddel). A beddel n usegzi n tmiḍrant-a yella-d si tama n yimusnilsen 

ikataluniyen-nni d-fkan tamuɣli tamwiwelt i tumant-agi, sumren-d irem n tilla 

timutlayin i d-segzan s yiwwet n talɣa ; 

«Ttilin-t tilla timutlayin ticki snat n tutlayin mgaradent deg uẓayar, yiwet 

dtaneɣmart tayeḍ dtaneɣmurt, talɣiwin n uɣemmar d yiwet banent »2 

Ilmend n yimusnilsen ikataluniyin tilla tmutlayin ttilint-d gar snat n tutlayin 

yesԑan azayar yemgarad, anda yal yiwet seg-sent tekkat ad tekkes tayeḍ seg 

tmetti ideg ttidirent. Ilmend nsen sin yigemmaḍ i izemren ad ilin; tamekkust neɣ 

asegnu asmi tutlayt taneɣmert deg ubrid n jelu ntutlayt taneɣmurt ad nemmeslay 

ɣef tmekkust, daɣ tutlayt taneɣmurt mi ara teffeɣ-d si lḥess daɣ twi amḍiq n 

tutlayt taneɣmart d asegnu.3 

 

 

 

 
                                                             
1G.KREMITZ, «  Du bilinguisme au conflit linguistique, cheminement de termes et de concepts », in, langages n 
61,p.64. 
2 op cit. 
3 op cit.,pp.65-66. 

Tamaziɣt dtutlayt n ulmud  mačči n uselmed: 

Tamaziɣt di tilawt n wannar ur tessaweḍ ara ad taweḍ tawuri d umkan i as-

d-yiwin ad t-en tesɛu, ar ass-a ɣas akken d tunṣibt deg tmendawt maca mazal-itt 

d tutlayt n ulmud mačči dtutlayt  uselmed deg tmurt n Lezzayer acku ur 

ttwaselmadent ara yis-s taɣulin-nniḍen, ayagi ilmend n tbadut n tutlayt n 

uselmed i d-yeqqaren : Tutlayt n uselmed d tutlayt yettuseqdacen i uselmed n 

taɣulin s umata  deg uɣerbaz, ilaq inelmaden ad tt-ɣren ad tt-sxedmen, ama tella 

dtutlayt tayemmat-nsen neɣ xaṭi. Md : taɛrabt d tutlayt n uselmed acku 

sselmaden yis-s tusnakt, tasengama, tussna…atg. 

Tamaziɣt d tutlayt taberranit:  

S sebba n tsertit tamutlayt tunṣibt n uwanek, anida d lesnin tamaziɣt tuɣal d 

taberranit deg wakal-is. Tamaziɣt xas akken tesɛa aẓayar unṣib deg tmendawt n 

Lezzayer i yettuɛawden deg useggas 2016, maca ayen yellan deg wannar 

yenmegdal, imi xas ulamma yettunefk-as uẓayar-agi maca ur sselmaden ara yis-

s (mi ara tili tutlayt dtunṣibt ilaq yes-s ad ttwaslemden-tt akk taɣulin Md : 

Tutlayt tafransist deg Fransa d tunṣibt sselmaden i yis-s akk taɣulin) daɣ xas 

dtutlayt n ugrud aqbayli maca ur t-ilemmed ara deg uɣerbaz armi d aseggas wis 

ukuẓ seg ulmad-is seld tafransist d taɛrabt, rnu ɣer waya, imsiwal n tmaziɣt – 

ladɣa inselmaden- terra-ten tmara ad qablen yal ass timuɣliwin n usteḥqer, rnu 

ad sqedcen tutlayin-nniḍen akken ad d-qḍun lecɣal-nsen neɣ ad ttwifehmen di 

yal ass di tmetti tagtutlayt am Tubiret. 

Tamaziɣt dtutlayt tayemmat: 

Deg tfelwin nufa-d  tuget n yiselmaden sɛan tamaziɣt d tutlayt n tyemmat. 

D tutlayt  tamezwarut ara d-yelmed ugrud s ɣur yemma-s neɣ imawlan-is 

sumata, ad ilin heddren tutlayin  mgaradent, dagi  yezmer ad tent-yelmed ɣef 

tikkelt. D tutlayt  yettusemrasen deg teywalt  ilmend n J.Dolz: « d tutlayt  n 

ugrud mi ara d-yelmed wa ad yegzu  tameslayt »1.  

Xas ulama nufa-d tuget n yiselmaden tutlayt tayemmat-nsen d tamaziɣt 

maca ssemrasen tutlayin tiyaḍ, ayagi ilmend n unermis n tutlayin, i yellan deg 

tmurt n Lezzayer, ayagi ilmend n waṭas n tmental am: temhersa, allalen n 

teywalt, ambaddel amsenzaɣ, d zwaǧ uffiɣ.Tamiḍrant anermis n tutlayin ibder-

itt-id Weinreich deg udlis n tesnilesmettit n Marie Louise MOREAU, ilmend-is: 

anermis n tutlaytin yettili-d ɣer umdan( anterras) ticki yesɛa ugar n yiwen n 

wangal. Anermis-a gar tutlayin izerrer ɣef tikliwin n umdan acku yessen yiwen 

ugar wayeḍ.2 

Tamaziɣt mačči d tutlayt tamidrust: 

Nufa-d amḍan  n yiselmaden n tmaziɣt Iqbayliyen yugar  amḍan n 

Waɛraben, daɣ amḍan n yinelmaden nLeqbayel yugar wid n Waɛraben, ayagi 

yessebgan-d belli wid yesselmaden d wid ilemden tamaziɣt tuget-nsen akk d 

Leqbayel yerna  aṭas yid-sen,  ihi  mi ara mi ara nsel deg yinaw unṣib awal n 

“tamaziɣt d tutlayt minoritaire” yiwi-d ad negzu srid belli d lebɣi asertan i d-

yettmeslayen, mačči d tilawt. Anect-a yettbeyyin-d acu n wazal i d-yiwi ad t-

tesɛau tmaziɣt deg tmurt-iw, akked wallalen i ilaqen ad ten-tesɛau: ilaq umḍan 

ameqran n yiselmaden, ihi sebba i d-ttafen yimḍebbren yal tikkel i wumi 

                                                             
1Rispail M., 2005, «Entretien : questions à un chercheur (J. Dolz)» dans Langues maternelles : 
contacts, variations et enseignement. Le cas de la langue amazighe, Rispail M. (dir.) en collaboration 
avec Tigziri N., Paris, L’Harmattan, pp. 69-79. 
2https://www.abebooks.fr/?&cm_mmc=ggl-_-NEW_FR-Categories-
Langues%20&%20Cultures%20%C3%83%C2%A9trang%C3%83%C2%A8res%20esvg_4015033-_-
livres%20de%20langue 

semman “ulac asuter anmetti” d afukel ur nesɛi lsas imi asuter anmetti-a yella s 

lǧehd n tilawt.  Ilmend n tbadut: “tutlayt timedrust tettuneḥsab am uwanek 

irekden, amsari yettwel s umḍan n tnefkin tisnaktanin d tɣarayin, tiɣessanin 

dtwuranin”1. 

Tamaziɣt d tutlayt taɣelnawt:  

Temwata tilawt akked uẓayar asertan: tamaziɣt dtazzayrit, ayagi s uẓayar 

aɣelnaw i as-yettunefken s ɣur uselway tegduda Ɛebd Lɛaziz Buefliqa i d-yellan 

deg tmendewt yettwaɛedlen deg useggas n 20012 

Tamaziɣt d tutlayt mačči dtunsibt: 

Tutlayt n tmaziɣt deg tmurt n Lezzayer yettunfk-as uẓayar unṣib deg 

useggas n 2016maca tilawt tusa-d mgal timendewt imi: 

-Ulac-itt deg tedbelt, taɣdemt. 

-Inaw n yineɣlafen, d yinemhalen mačči s tmaziɣt. 

-Deg yisquma n tesmilin inemhalen ttmeslayen s taɛrabt. 

-Isental n yikayaden, asisen-nsen s tutlayt n taɛrabt neɣ tafransist am waken 

tamaziɣt dtantala n yiwet seg tutlayin-agi. 

Tamiḍrant n tutlayt tunṣibt tettwel s useddu n waguren n tutlayt yellan di 

tmurt ayen yerzan ; taywalt n tedbelt, taɣdemt d uɣerbaz3. Adabu ifren tutlayt 

yefka-as azayer d wazal i wakken ad tt-yessemres deg taɣulin d yinnad sumata 

daɣ di tseddawiyin. Maca tutlayt taɣelnawt d tutlayt n tsudduyin, yesseḥbibir 

fell-as udabu, yessishil asemres-is. Iswi-s seg wanect-a iwakken ad yessebgen 

dakken agraw i yessemrasen tutlayt-a mačči drus, yettmil ɣer tgemmi 

                                                             
1 Moreau L-M., 1997, « Sociolinguistique conceptes de base », MARDAGA, Belgique, p185. 

 02:47 2016ینایر /2كانون 06الأربعاء، : نشر بتاریخ  2
3 D-BAGGIONI « langue officiel », in, Sociolinguistique, les concepts de base, Dir. M-L MOREAU, Margada, 
Liège, Belgique, 1997 p.192. 

taɣelnawt1. Azayer i tutlayt taɣelnawt d adday ɣef uẓayar n tutlayt tunṣibt 

J.C.Corberl, yessemgared gar ukuẓ n talɣiwin i usbadu n uẓayar n tutlayin deg 

tegnit tadintlayt2: 

A- Yiwet n tutlayt kan i yettilin d tutlayt tunṣibt  MD : Tunes, ala taԑrabt i 

yettwassnen d tutlayt tunṣibt  

B- Zemrent ad ilint aṭas n tutlauin d tunṣibin deg yiwet n tmurt, ihi deg tegnit-a ad 

ilint snat n tesmeskal n uẓayar s yimenzayen-a: 

Mi ara ilint tutlayin tunṣibin deg yiwet n tmurt maca asemres-is di taɣulin 

drus, tafransist d teglizit d tunṣibin di Kanada, amenzay-a yettwasemras anagar 

deg tsuddutin yellan ddaw leԑnaya n uwanek. 

 Tutlayin yellan d tunṣibin di tmurt iwatayen n yal yiwet drus-iten di yal 

akal di tmurt. Ayagi i wumi qqaren amenzay n wakal, amedya yettwasnen d 

tamurt n Biljik ; tesɛa ukuz n temnaḍin timutlayin, kraḍ n temnaḍin tiynutlayin ; 

tamnaḍt n tarlandit, tamnaḍt tafransist d temnaḍt talalmanit d yiwet n temnaḍt d 

tasnitlayt, Bruxelles. 

C- Yella umgired gar snat n taggayin n tutlayin .tutlayin tunṣibin akked tutlayt 

tiɣelnawin asegzi n uẓayar n tutlayin yettban_d di tmurt n tefriqt taberkant 

adaban deg-sent si tama ifrren tutlayt tunṣibt i yettilin di tuget d tutlayt n 

umharsiw, si tama ma d tiyaḍd tutlayin tiɣelnawin MD : Di Sénégal, adabu 

yessishil aselmed, yessemress tutlayt n n uɣrefd tutlayt tunṣibt, maca yerra 

tutlayt n tefransist i yellan d tutlayt tunṣibt deg tedbelt. 

Taggara ulac tutlayt yettuneḥsaben d tunṣibt, amedya i mwala s tuget, d 

Marikan, tutlayt n teglizit ur tesԑi ara akk aẓayar di tidet, ayagi di lfayda n 

tutlayt taneɣmart, asmi adabu ur yettembiwil ara di tegnatin amtigi ; ayagi d 

afud i tutlayt ad tennerni s shala. 

 
                                                             
1 J-LECLERC, « L’aménagement linguistique », Québec, TFLQ , Université Laval, 27 décembre 2007, in, http : 
//www.Tflq. ulaval.ca/afrique/algerie.htm.ling. 
2 J-C CORBEIL , « «Vers un aménagement linguistique comparé », in, Politique et aménagement linguistique, 
S/D C. DAOUST et J. MAURAIS. 

Taɛrabt dtefransist dtunsibin 

Snat n tutlayin-agi d tunṣibin deg tmurt,  Lezzayer acku ttusemrasent deg 

tedbelt, deg  yinaw, deg uselmed (  yis-s i sselmaden), ssemrasent-tent deg tudet-

nsen n yal ass. 

Taggrayt: 
Deg yixef-agi nexdem aserwes gar tilawt n unnar deg wayen yerzan 

aselmed n tmaziɣt akked usekcem n tutlayin-nniḍen deg yiɣerbazen ilemmasen 

akked yinumak n tmiḍranin d tbadutin n yimusnilesmettiyen akked 

yimusnalmuden akken ad d-nessufeɣ izuyar isnalmuden akked isnilesmettiyen. 

nufa-d igemmaḍ-a: 

Tamaziɣt dtutlyat tayemmat n tuget n tikkest-nteɣ ama d iselmaden, ama d 

inelmaden, igemmaḍ-agi wuɣur d-nessaweḍ ɣef umḍan n tikkest, yessebgan-d 

tamaziɣt dtutlayt mačči dtamidrust. Tamaziɣt tewwi aẓayar aɣelnaw d wunṣib 

maca unṣib yenmegdal d tilawt,  anda xas deg tmendewt d tutlayt unṣibt maca di 

tilawt ur sselmaden ara yis-s akk taɣulin ayagi yeǧǧa-tt ad tili kan dtutlayt n 

ulmud mačči n uselmed. 

Taggrayt 
       Deg tezrawt-agi newwi-d awal ɣef usekcem n tutlayin tiyaḍ deg 

uselmed n tutlayt n tmaziɣt  deg tneɣrit n tmaziɣt sɣur yiselmaden n yiɣerbazen 

ilemmasen n Tubiret, tamnaḍt anda ttidiren Leqbayel d temnaḍt anda ttidiren 

Waɛraben. 

    Ihi deg tezwert tamatut nemmeslay-d ɣef tutlayt s waddaden-is 

yemgaraden, tutlayt tayemmat, tis snat, taberranit syin akkin ɣef tutlayt tamaziɣt 

d wassaɣ-is ɣer uselmed, nefka-d tamukrist, d turdiwin i nwala zemrent ad ilint 

d igemmaḍ n tezrawt-nteɣ, ma d ixef amezwaru yewwi-d ɣef tarrayt n tdiwennit 

d usikked i nessemres deg ugmar n tririyin i wumi nexdem tazrawt deg yixef wis 

sin n tazut and deg-s nessaweḍ s igemmaḍ-a ilmend n tikkest i nefren; afmiḍi n 

yiselmaden yesselmaden tamaziɣt deg tuddar 83.33% yugar afmiḍi n wid 

yesselmaden deg temdint 71.43%. S tezrwat-agi nessaweḍ nufa-d yella usekcem 

n tutlayin tiyaḍ deg uselmed n tmaziɣt anda id-nufa  yella-d usekcem  ttutlayt n 

tefransist deg temnaḍin n Leqbayel, iselmaden s uɣefmiḍi n 60%, tiselmadin s 

uɣefmiḍi n 20%, asekcem n tutlayt n taɛrabt nufa-d iselmaden di tuddar ur tt-

ssemrasen ara maca tiselmadin ssemrasent-tt s uɣefmiḍi n 50%, ma di temdint 

iselmaden ssemrasen-tt s uɣefmiḍi n 100% ma d tiselmadin  s uɣefmiḍi n 100%. 

   Ihi seg yixef wis kraḍ n tesleḍt negza-d tamaziɣt xas tesɛa aẓayar unṣib 

maca werɛad tessaweḍ ad tili n uselmed teqqim kan dtutlayt n ulmud imi ur 

sselmaden ara yis-s taɣulin. 

Amḍan n yiselmaden n uɣerbaz alemmas deg waɣir n tubiret s 

umata 
            Deg tfelwit-agi ad nessebgen amḍan n yiselmaden akked 

yinelmaden d yismawen n yiɣerbazen anda tella tmaziɣt deg tubiret deg useggas 

n 2016/2017: 

 

Aɣerbaz Taɣiwant 
Amḍan n 

yinelmaden 

Amḍan n 

yiselmaden 

-Ibn Xaldun Tubiret 525 3 

-Ḥedduc Saɛid Tubiret 607 3 

-Salaḥ Si Yusef Tubiret 298 2 

-Aḥmed Ben Salem 

Dubaysi 
Tubiret 823 4 

-Demmuc Saɛda Lsnam 446 2 

-Ɛebd Elḥamid Ben 

Badis 
Tubiret 268 2 

-Buṣafer Muḥemmed Tubiret 204 1 

-Ɛebd Llawi Ɛli  321 0 

-Geṭṭaf Ɛli At Leɛziz 153 1 

-Ɣul Rabeḥ At Leɛziz 417 3 

-Ṛaḥim Ɛli At Leɛziz 289 2 

-Ɛigun Ɛli Ḥizer 629 3 

-Ɛelliwi Aḥmed Ḥizer 250 2 

-Ǧe+llawi Ɛmaruc Ḥizer 146 1 

-Buɛezza Ɛmer Taɣzut 307 1 

-Silam Ɛli Taɣzut 242 0 

-Silam Ɛmer Taɣzut 211 1 

-Ɛekkuc Aḥmed Taɣzut 115 1 

-Xaleṣ Ḥemmuc Beclul 496 3 

-Crareq Ḥusin Beclul 252 2 

-Daḥmani Sliman Semmac 385 2 

-Ɛelliwi Muḥemmed  359 2 

-Yaḥyawi 

Muḥemmed 
Ɛǧiba 342 2 

-Belluṭ Muḥemmed Beclul 483 2 

-Madini Aḥmed Leqṣer 443 3 

-Budraf Ɛacur Leqṣer 345 3 

-Zeddadi Musa  Leqṣer 289 2 

-Ben Ɛegdi lɛid Leqṣer 284 2 

-Ɛemruc Mulud Mayu 439 3 

-Musi Aḥsen Mayu 441 2 

-Sɛidi Saɛid Rafur Mceddala 208 2 

-Ɛrib Ḥusin Rafur Mceddala 225 2 

-Amiri Aḥmed  233 2 

-27 Yunyu 1958  361 2 

-Idar Ɛacur  130 1 

-Ḥusin Mesɛud Ḥnif 403 2 

-Ḥnif Lǧadida Ḥnif 183 1 

-Biṭaṭac Rezqeyya At Menṣur 549 2 

-Gana Ɛli  145 1 

-Ciban Ɛisa Ccerfa 290 2 

-Ṣalḥi Mḥend Waɛrab  241 2 

-Marzuq Lḥaǧ Musa  204 2 

-Tiksiɣiden  241 1 

-Ccerfa Elǧadida Ccerfa 183 2 

-Tazaɣart ɛacur Taqerbuzt 465 3 

-Bureyyaḥ Lewnis  299 3 

-Buɛraba Ḥmmuc Taqerbuzt 70 1 

47 15239 91 

 Tadiwennit 
 
 Tawsit : 
 Leɛmer : 
 Acu-tugerdas i tesɛiḍ deg tutylat n tmaziɣt ? 
 Isem-is  uɣerbaz  ideg tesselmaḍeḍ ? 
 Anda id-yezga? 
 Teslemḍeḍ  ayen nniḍen  uqbel  tamaziɣt? 
 Dacu i teslemḍeḍ? 
 Amek id-tusiḍneɣ id-tuɣaleḍ ɣer  tmaziɣṭ? 

 
 

 
 Ma tesseqdaceḍ tutlayin nniḍen mbaɣir tamziɣt  deg  

useddu neɣ deg usegzi n temsirin-ik? 
 Acu n tutlayin-agi itesseqdaceḍ? 
 Acu n tegnatin d yirmad ideg tesseqdaceḍ s waṭas 

tutlayin-agi? 
 
 
 

 
 Llan gar yinelmaden-ik wid  ur  nessin ara  tamaziɣt? 
 Acu n tutlayt  i tessemraseḍ iwakken ad asen-d-

sfehmeḍ? 
 Inelmaden n tmaziɣt s umata sseqdacen tutlayin nniḍen 

mbaɣir n tmaziɣt? 
 



Agbur 

Tazwert tamatut  
Tazwert 08 
Tamukrist 09 
Afran n usenrel 10 
Turdiwin 11 
Afran n wadeg 12 
Asissen n wadeg 12 
Afran n wadeg 13 
Aselmed n Tmaziɣt deg tubiret 14 
Ixef amezwaru 15 

Tasnarrayt 16 

I. Tasnarrayt 17 

II. Anadi usnan 17 

III. Tarrayt tusnant 17 

1. Tiwsatin tarrayt n unadi usnan 18 

-Seg tama n umsasten 18 

-Seg tama n win ara yesseqsin 19 

a. Tadiwennit 19 

1) Anawen n tdiwennit 20 

2) Tulmisin-is 20 

3) Asissen n yisteqsiyen n tdiwennit 21 

b. Asikked 24 

Anawen n usikked 25 

Asissen n usikked I nessemres 26 

Asissen n tikkest 27 

Ixef wis sin 29 

Tazut 30 

I. Tifras n yiselmaden 31 

II. Asemres n tutlayin nniḍen ilmend n tefras n yiselmaden 33 



III. Asemres n tutlayin nniḍen ilmend n teffras n tselmadin 34 

IV. Asemres n tutlayin nniḍen sɣur yinelmaden 36 

Ixef wis kraḍ 38 

Tasleḍt 39 

Asleḍt tasnilesmettit 40 

Taggrayt tamatut 46 

Tiɣbula 50 

Amawal 51 

Timerna 53 

Amud 57 
 

 



Amawal 



Amawal 

Amawal 

Awal s tmaziɣt  
Agdazal-is s tefransist 

Aẓayar 
 

Statut 

Amwiwel Dynamique 

Usdid  Précises 

Aɣeẓẓan rigoureuses 
 

Akala processus 
 

Amseqsi Questionnaire 

Tadiwennit Entretien 

Asikked Observation 

Anekmar aɣaran Approche quantitative 

Anekmar asnektan Approche qualitative 

Ibeddilen Les règlements 

Taggagt intellectual 
 

Amyadef Interference 

Tilla Conflit 

Tagtutlayt Plurilinguisme 

Afmiḍi Percentage 

Yessefken Pertinent 

Iɣewwaren Les paramètres 

Tagtutlayt Multilinguisme 

Assefreg Délimité 

Amselsiwel  interlocuteur 



Amawal 

tifert n usakez Fiche d’identification 

taguda L’équation 

Tamidrust minoritaire 

 

 


